
 

 

113. fundur skólanefndar Menntaskólans að Laugarvatni 

Haldinn í Haga, fundarherbergi ML,  mánudaginn 18. Júní 2026 kl. 13:00      

Fundinn sátu: Fulltrúar í skólanefnd; Sigrún Jónsdóttir, formaður (var á Teams), Elías Bergmann 
Jóhannsson, Eydís Indriðadóttir, Daði Geir Samúelsson.  

Jóna Katrín Hilmarsdóttir skólameistari,  Aðalheiður Sif Guðjónsdótti (fulltrúi nemenda), Elva Rún 
Pétursdóttir (fulltrúi kennara) og Hildur Hálfdanardóttir sem ritaði fundargerð. 

Boðuð forföll: Áslaug Harðardóttir, Inger Erla Thomsen, Friðrik Sigurbjörnsson og Ragnhildur 
Sævarsdóttir (fulltrúi foreldra). 

      

 Dagskrá: 

1. Nemendatölfræði og aðsókn að ML 
2. Staða aðgerða – fjármál 
3. Upphaf skólaársins; kórinn og fleira 
4. Framtíðarsýn ML 
5. Önnur mál 

 

Formaður setur fundinn. 

 

1. Nemendatölfræði og aðsókn að ML 

Jóna Katrín fer yfir nemendatölfræði og aðsókn í ML. Metaðsókn var í skólann í vor, hátt í 90 
nemendur sóttu um. Brottfall frá skólanum er lítið og fylgst er með hvar nemendur sem falla 
brott frá skólanum halda áfram sínu námi. 146 nemendur hófu nám í haust, þar af 54 nýnemar 
og 2 nemendur í efri bekkjum. 

2. Staða aðgerða - fjármál 

Jóna Katrín fer yfir stöðu mála. Aðhaldskrafa frá ríkinu til framhaldskólanna var umtalsvert 
hærri árið 2026 en til annarra ríkisstofnana eða 7%. Menntaskólinn að Laugarvatni hefur þurft 
að fara í mikinn niðurskurð og er það farið að bitna á þjónustu við nemendur enda hefur staða 
forstöðumanns bókasafns verið lögð niður, sálfræðiþjónusta við skólann lögð niður og stöður 
innan starfsliðs skólans minnkaðar.  



 

 

3.  Upphaf skólaársins; kórinn og fleira 

Jóna Katrín tekur til máls. ML kominn í Erasmus+ samstarf; samningur til fimm ára og hófst 
fyrsta árið nú haustið 2026. Við fáum kennara í skuggakennslu (e. job shadowing) til okkar og 
við getum sent kennara til annara landa til að skoða aðra skóla. Það sem af er hausti hafa komið 
í skólann þrír franskir kennarar og tveir frá Eistlandi. Á næstu dögum fer kennarapar frá ML til 
Frakklands og endurgjalda á heimsókn frönsku kennarann frá í ágúst.  

ML er orðinn vottaður UNESCO skóli og felst það aðallega í því að vekja athygli nemenda á 
starfsemi Sameinuðu þjóðanna, heimsmarkmiðum þeirra í gegnum daglegt starf og kennslu. 
Margt af því sem rætt er um í dagskrá fyrir UNESCO skóla er ML nú þegar að framkvæma og 
hefur um árabil og því var vottunarferlið fljótlegt og spennandi að fylgja utanumhaldi UNESCO í 
kringum þessi atriði. 

 
Athygli skólanefndarfólks er vakin á því að ML kórinn mun halda tónleika í Grafarvogskirkju 10. 
október með þekktu tónlistarfólki. Kórinn verður þar hluti af afmælistónleika Gigtarfélags 
Íslands. Jólatónleikar kórsins verða svo haldnir með hefðbundnu sniði í Skálholtsdómkirkju 20. 
og 21. nóvember og er skólanefndarfólkið hvatt til að mæta. 

4. Framtíðarsýn ML 

Jóna Katrín og skólanefndin fer yfir útfærslu hvernig við myndum mynda vinnuhópa. Stefnt er 
að því að hefja vinnu við að mynda framtíðarsýn ML í vetur. Gert er ráð fyrir aðkomu 
skólanefndar að gerð hennar ásamt fleiri hagsmunahópum. Skólanefnd verður upplýst á næsta 
fundi um aðgerðaráætlun hvað varðar þessa vinnu.  

5. Önnur mál 

a) Jóna Katrín kynnir sjálfsmatskýrslu 2025-2026 sem er í vinnslu. JK mun senda fullgerða 
skýrslu á nefndarfólk um leið og hún er tilbúin til útgáfu. Niðurstöðu ýmissa kannana 
verða gerð skil í skýrslunni og gluggað var meðal annars í ánægju útskrifaðra nemenda 
með dvölina og námið við skólann sem mælist mjög há. 

 

 

Fundargerð verður send til rafrænnar undirritunar 

 

 

Fundi slitið kl.  14:25       Fundargerð ritaði Hildur Hálfdanardóttir  

